
TA’LIM VA TARBIYA JARAYONIDA SHAXSGA YO’NALTIRILGAN O’QITISH TEXNOLOGIYALARINI QO’LLASHNING AHAMIYATI. 
M.O.Ochilova, N.A.Raximova-Bux.DU Pedagogika kafedrasi o’qituvchilari 
''Maqsad aniq bo’lmasa, hech bir ishni ko’ngildagidek bajarib bo’lmaydi”. A.S.Makarenko 
Jamiyatning kundan-kunga o’zgarib borishi har bir pedagogdan tashabbuskorlik, faoliyati, mustaqil fikrlash , samarali pedagogik texnologiyalarni joriy etishni talab etadi. Bugungi kunda mamlakatimizda izchil amalga oshirilayotgan bunyodkorlik , ijtimoiy-iqtisodiy sohalardagi islohоtlar, ma’naviy-ma’rifiy tizimdagi yangilanishlar zamirida hayotimizning asl mazmuni - 188 

[bookmark: _GoBack]farzandlarimiz uchun barkamol turmush tarzini yaratish ,ularni har tomonlama yetuk insonlar qilib tarbiyalashdek buyuk maqsad mujassam. Mamlakatimizda qabul qilinayotgan davlat dasturlari va ular asosida amalga oshirilayotgan keng qamrovli, ulkan bunyodkorlik ishlari zamirida ham aynan farzandlarimizni manan yetuk, har tomonlama komil insonni tarbiyalash orzusi yotadi.Kadrlar tayyorlash milliy dasturida ko’zda tutilgan asosiy vazifalardan biri ta’lim tizimini zamonaviy o’quv adabiyotlari va yangi pedagogik texnologiyalar bilan ta’minlashdan iboratdir.Ta’lim berish jarayonining vazifasi ta’lim va tarbiya hamda rivojlanish hamjihatligini ta’minlash nazarda tutiladi. ‘’Ta’lim to’g’risida’’gi Qonun va ‘’Kadrlar tayyorlash milliy dasturi’’da Respublika ta’lim xodimlari zimmasiga o’ta mas’uliyatli vazifa yuklaydi. Bu vazifani amalga oshirish o’quvchilarni o’qitishga yangicha yondashish, o’qituvchilar o’z kasbiga va o’zgalarga ya’ni ta’lim oluvchilarga o’ta talabchanlik bilan munosabatda bo’lishni taqazo etadi. Ta’lim jarayonining eskirib qolgan texnologiyasini yangisiga almashtirish, zamonaviy maktablarga davr talablari asosida yondashish, darsga esa yangicha usullarning loyihasini tadbiq etish maqsadi asosiy vazifalardan biriga aylangan. Yangi pedagogik texnologiyaning muhimligi zamon sinovidan o’tib, interfaol darsning sifat va samaradorligini oshirishda muhim omil ekanligi o’z samarasini topmoqda.Texnologiya yangicha usullar va vositalar tizimi bo’lib, ma’lum faoliyatning oldindan belgilangan natijalarni namoyon qiladi. Bu iborani ta’lim mezoniga bog’lab izohlamoqchi bo’lsak, darsning miqdor va sifat jihatidan muvaffaqiyatli chiqishini kafolatlaydi. Yangi pedagogik texnologiyaga ko’ra, talabaning bilim olishdagi mustaqilligini oshirish, mustaqil faoliyatini tashkil etish yo’li bilan til va nutqiy ta’lim samaradorligiga erishish, rivojlantiruvchi ta’lim mohiyatini ro’yobga chiqarish, talabalarning mustaqil o’qib-o’rganishini ta’minlaydi. “Tarbiyachi ustoz bo’lishi uchun boshqalarning aql – idrokini o’stirish ,ma’rifat ziyosidan bahramand qilish, haqiqiy vatanparvar , haqiqiy fuqaro etib yetishtirish uchun, avvalo tarbiyachilarning o’zi ana shunday talablarga javob berishi, ana shunday fazilatlarga ega bo’lishi kerak”- degan edi birinchi prezidentimiz I.A.Karimov. 
Darhaqiqat inson qaysi kasb sohibi bo’lishidan qat’iy nazar o’z ishiga, mashg’ulotiga qunt bilan, mehr bilan yondashsa, uning butun sir-asrorini, usul vositalarini mukammal egallaydi, shu bilan birga o’z-o’zini anglaydi, shu sohada kamol topadi. O’qituvchi kimni o’stirsa, tarbiyalasa o’zi ham o’sadi, ulg’ayadi, donishmandlik kasb etib boradi.Bir soatlik ilm o’ganish uch kunlik ibodatdan yaxshi, bir kunlik dars esa uch oy tutilgan ro’zadan afzaldir deb , donolar bekordan aytishmagan.SHunday ekan har bir o’qituvchi o’z zimmasiga yuklatilgan burch va vazifani chuqur anglab yetgan holda,nihoyatda xayrli ishga qo’l urganini his qilishi lozim.Pedagog muvaffaqiyatining siri nafaqat u qo’llayotgan texnologiyalarda, balki pedagog-tarbiyachi sifatidagi mahoratida, o’quvchi qalbiga yo’l topa olishida ko’rinadi. Har bir o’qituvchining u qanday texnologiyani qo’llamasin, pedagogik muomalasi betakrordir. Chunki, har qanday texnologiya jonli, hissiyotlarga to’la insoniy munosabatlar, pedagogik muomala hamda mahoratning o’rnini bosa olmaydi.O’qituvchining ramzlar, ishoralar, qochirimlar, istioralardan foydalana olishi, nutq ohangiga , so’z jozibasiga e’tibor berishi va ifodali o’qish san’atini egallashi katta mahoratni(texnologiyani) talab etadi. Ta’lim texnologiyasi pedagog faoliyatini, dars jarayonini tashkil etish va olib borishni to’liq amalga oshirishdir. Shuning 189 

uchun ham darslarning maqsad va vazifalari doimo o’qituvchining diqqat markazida turmog’i kerak. 
Ta’limning mohiyati, maqsadi va mazmuni jamiyatning madaniy taraqqiyot, fan-texnikaning rivojlanganligi, ishlab – chiqarish texnologiyalarini amalga joriy etish darajasi kabilar bilan belgilanadi. Har bir yangi g’oya va o’zgarishlar, texnika va texnologiyalarning so’nggi yutuqlarini o’quv jarayoniga tadbiq qilib borish kerak. O’quvchini o’quv mehnat faoliyatiga qaratishda ularda xursandlik, yutuq, omad tuyg’ularini shakllantirish, oldinga harakatlantirish va rivojlantirish pedagogik mahoratni siri hisoblanadi. O’qituvchi hayotni, odamlarni, dunyoni sevuvchi, ijodkor insonni shakllantirish jarayonini boshqaradi. Jarayon mahorat bilan boshqarilsa, insonning o’zligini anglash uchun negiz yaratiladi, beriladigan bilimlar esa asosiy vositalar hisoblanadi. Agar shunday bo’lmasa, ta’lim o’zining asl qimmatini yo’qotadi. Shuning uchun ham o’qituvchi darsning ijodkori, u tayyor texnologiyalarning oddiy ijrochisiga aylanmasligi, pedagogik texnologiyalardan foydalangan holda o’z yo’lini, izlanishi va zakovatini namoyon etib, faoliyatga kirishishi lozim. 

1. Pedagogika.//M.To’xtaxo’djayevaning umumiy tahriri ostida. – T.: O‘zbekiston Faylasuflari Milliy jamiyati, 2010. 

